
MALTA 

 

TRIBUNAL GHAL TALBIET ZGHAR 

 
 

GUDIKATUR DR. 
GRETA MIFSUD 

 
 
 

Seduta tad-9 ta' Dicembru, 2008 

 
 

Talba Numru. 855/2007 
 
 
 

Noel Cassar u Marvic Cassar 
 

vs 
 

Middlesea Insurance plc. 
 
 
It-Tribunal  
 
Ra l-Avviz tal-atturi li talbu lit-Tribunal jikkundanna lis-
socjeta’ konvenuta thallashom is-somma ta’ elf u tlett mitt 
lira Maltin (Lm1,300), u cioe’ llum ekwivalenti ghal tlett elef 
u tmienja u ghoxrin Euro u dsatax-il centezmu 
(€3,028.19), jew somma verjuri rapprezentanti danni li 
soffrew l-istess atturi kawza tal-inadempjenza mhux 
gustifikata tal-konvenuti li baqghu ma onorawx a favur tal-
atturi l-obbligi naxxenti minn polza numru 0045931007200 
dwar claim li saret minn terzi minhabba hsarat waqt 
kostruzzjoni fil-fond 113, Triq Ninu Cremona, Paola. Bl-
ispejjes u bl-imghax legali. 

Ra r-risposta tas-socjeta’ konvenuta li eccepiet 
preliminarjament, li l-azzjoni attrici hija preskrita ai termini 
tal-Artikolu 543 tal-Kap.13 tal-Ligijiet ta’ Malta. 
 
Ra x-xhieda ta’ Lucienne Cini, li xehdet in sostenn tal-
ewwel eccezzjoni li kienet saret claim da parti tal-attur 
ghall-habta tas-sena 2000, pero’ s-socjeta’ konvenuta 
kienet irrifjutat din il-polza.  
 
Tikkonferma li minkejja li kien hemm dan ir-rifjut ma 
kienux rcevew xi ittra ufficjali da parti tal-atturi u anqas ma 
kienu notifikati b’xi kawzi.  
 
Ra l-atti u d-dokumenti esebiti. 
 
Ikkunsidra 
 
Is-socjeta’ konvenuta ecceppiet illi l-azzjoni hija preskritta 
ai termini ta’ l-Artikolu 543 tal-Kap. 13 li tikkontempla:- 
 
“Kull azzjoni li gejja minn kuntratt ….jew ta’ 
assigurazzjoni, taqa’ bil-preskrizzjoni wara hames 
snin minn dakinhar li hija setghet tigi ezercitata.”     
 
L-atturi pprezentaw dina l-kawza minhabba li s-socjeta’ 
konvenuta ma kienitx hallset il-claim li kienu ghamlu.  
 
L-atturi naqsu li jgharrfu lit-Tribunal, fl-Avviz taghhom 
meta kienu graw il-fatti. Lucienne Cini ghan-nom tas-
socjeta’ konvenuta  tikkonferma li kien sar claim pero’ din 
ma kienitx giet accettata da parti taghom u dan kien ghall-
habta tas-sena 2000. 
 
Wara dan, ma kienux rcevew ittri ufficjali jew kawza da 
parti tal-atturi.  
 
Saret referenza ukoll ghall-polza fejn hemm stipulat fil-
“General Conditions” :- 
 
“….or if a claim is made and rejected and no action or 
suit is commenced within three months after such 

rejection…..all benefits under this Policy shall be 
forfeited..”  
 
L-atturi ma gabu l-ebda prova sabiex jirribattu l-
ecccezzjoni li l-azzjoni taghhom mhix preskritta u dan 
meta kellhom diversi okkazzjonijiet biex jaghmlu dan. 
 
Ghalhekk la darba jirrizulta li l-kawza giet ipprezentata fit-
13 ta’ Novembru, 2007 u ghalhekk wara id-dekors tal-
perjodu preskrittiv u ma hemmx provi ta’ xi ittra ufficjali jew 
kawzi, hlief li kien hemm claim rifjtutat. 
 
Ghaldaqstant, ghal dawn il-motivi, it-Tribunal jaqta’ u 
jiddeciedi billi jilqa’ l-eccezzjoni tas-socjeta’ konvenuta u 
jiddikjara l-azzjoni tal-atturi preskritta ai termini ta’ l-
Artikolu 543 tal-Kap.13. Bl-ispejjes ghall-atturi. 

